Кыргыз Республикасынын Жогорку Кеңешинин 
Экономикалык жана фискалдык саясат боюнча комитетинин
2018-жылдын 11-сентябрындагы
«Мамлекеттик сатып алуулар жөнүндө» Кыргыз Республикасынын Мыйзамына өзгөртүүлөрдү киргизүү тууралуу» Кыргыз Республикасынын Мыйзамына карата Кыргыз Республикасынын Президентинин каршы пикири боюнча
ЧЕЧИМИ

Кыргыз Республикасынын Жогорку Кеңешинин Экономикалык жана фискалдык саясат боюнча комитети (мындан ары – Комитет) Кыргыз Республикасынын Өкмөтү демилгелеген (2017-жылдын 17-мартындагы 
№ 170 токтому) жана Кыргыз Республикасынын Жогорку Кеңешинин депутаты Б.Райымкулов демилгелеген (№ 6-11465/17, 2017-жылдын 24-майы) Кыргыз Республикасынын Жогорку Кеӊеши 
2018-жылдын 28-июнунда кабыл алган ««Мамлекеттик сатып алуулар жөнүндө» Кыргыз Республикасынын Мыйзамына өзгөртүүлөрдү киргизүү тууралуу» Кыргыз Республикасынын Мыйзамына карата Кыргыз Республикасынын Президентинин каршы пикирин карап чыгып, төмөндөгүлөрдү тастыктайт.
Кыргыз Республикасынын Президенти өзүнүн каршы пикиринде төмөндөгүлөрдү белгилейт.
1. Кабыл алынган Мыйзамдын 1-беренесинде «Мамлекеттик сатып алуулар жөнүндө» Кыргыз Республикасынын Мыйзамын төмөнкүдөй редакциядагы 21-глава менен толуктоо сунушталат, анда чарба
жүргүзүү укугундагы мамлекеттик (муниципалдык) ишканалар жана
добуштук акциялардын (уставдык капиталда катышуусунун үлүшүнүн) 50 жана андан ашык пайызы мамлекетке же жергиликтуу өз
алдынча башкаруу органдарына таандык болгон юридикалык жактар
үчүн атайын тартип каралган.
Жаӊы главанын 321-беренесине ылайык, жогоруда көрсөтүлгөн субъекттер үчүн мамлекеттик сатып алууларды жүргүзүүнүн квалификациялык талаптары, жол-жоболору жана мөөнөттөрү бөлүгүндө атайын тартип белгилениши мүмкүн.
Мындай атайын тартип  сатып алуучу уюмдардын башкаруу органдары тарабынан, ушундай тартиптин Кыргыз Республикасынын Өкмөтү бекиткен типтүү талаптарына ылайык бекитилет.
2017-жылдын 1-декабрындагы № 4284 ниеттенүүлөр жөнүндө Катта чагылдырылган,  Кыргыз Республикасынын Өкмөтүнүн жана Эл аралык валюта фондунун ортосунда  жетишилген келишимдер жөнүндө да белгилөө керек, бул Катка ылайык  Кыргыз Республикасынын Өкмөтү «Мамлекеттик сатып алуулар жөнүндө» Кыргыз Республикасынын Мыйзамына мамлекет башкы акционер болуп саналган акционердик коомдор үчүн сатып алууларды жүргүзүү мөөнөттөрүн кыскартуу менен чектелген атайын жол-жоболорду белгилөөнү гана караган өзгөртүүлөрдү киргизүү милдеттенмесин өзүнө алган. Бул милдеттенмени аткаруу үчүн тийиштүү мыйзам долбоору Кыргыз Республикасынын Өкмөтүнүн 2017-жылдын 17-мартындагы № 170 токтому менен жактырылган жана Жогорку Кеӊештин кароосуна киргизилген.
Бирок, кабыл алынган Мыйзамда атайын тартип башка тартиптер, анын ичинде мамлекеттик сатып алууларды жүргүзүүнүн квалификациялык талаптары, регламенттөөчү жолжоболору жана мөөнөттөрү боюнча тартиптер да каралган.
Ошондуктан Кыргыз Республикасынын Өкмөтүнүн атынан Кыргыз Республикасынын Финансы министрлиги Дүйнөлүк банктын программасынын алкагында, 2018-жылга бекитилген республикалык бюджетте каралган, Кыргыз Республикасы үчүн 24 млн АКШ доллары өлчөмүндөгү «Өнүктүрүү саясатын колдоого операция (ӨСКО)» деген бюджетти колдоо программасын андан ары ишке ашырууга карата, ошондой эле Эл аралык валюта фонду, Азия өнүктүрүү банкы жана башка финансылык донорлор тарабынан терс реакциялардын болуу мүмкүндүгүнө карата   тынчсыздануусун билдирип жатат.
2. 2014-жылдын 29-майындагы Евразиялык экономикалык бирлик жөнүндө Келишимге ылайык, ар бир мүчө-мамлекет башка мүчө-мамлекеттердин аймагынан чыккан товарларга, жумуштарга жана кызмат көрсөтүүлөргө карата, ошондой эле башка мүчө-мамлекеттердин  мындай товарларды, жумуштарды жана кызмат көрсөтүүлөрдү сунуштоочу потенциалдуу   берүүчүлөрүнө жана берүүчүлөрүнө карата сатып алуулар чөйрөсүндө улуттук режимди камсыз кылат, ошондой эле  айрыкча учурларда 2 жылдан ашык эмес мөөнөткө улуттук режимден алып коюуларды белгилөөгө укуктуу.
Ушуга байланыштуу, Кыргыз Республикасынын Президенти Кыргыз Республикасынын Өкмөтүнүн жогоруда аталган токтому менен жактырылган, «Мамлекеттик сатып алуулар жөнүндө» Кыргыз Республикасынын Мыйзамына мамлекеттик сатып алуулар чөйрөсүндө улуттук режимди жана андан алып коюуларды  киргизүү бөлүгүндө  өзгөртүүлөрдү киргизүү боюнча Кыргыз Республикасынын Өкмөтүнүн сунуштарынын максатка ылайыктуулугун кайра кароону зарыл деп эсептейт. 
3. Кабыл алынган Мыйзамдын 1-беренесинде «Мамлекеттик сатып алуулар жөнүндө» Кыргыз Республикасынын Мыйзамынын 21-беренеси жаӊы редакцияда берилген. Бул берененин жаӊы редакциясында тийиштүү ыйгарым укуктары мыйзамдарда, Кыргыз Республикасынын Президентинин жана Кыргыз Республикасынын Өкмөтүнүн ченемдик укуктук актыларында белгиленүүчү, аткаруу бийлик органы же анын карамагындагы мамлекеттик мекемелер, мамлекеттик ишканалар, добуш берүүчү акцияларынын 100%ы мамлекетке таандык юридикалык жактар тарабынан гана өз ыйгарым укуктарына ылайык аткарылышы же көрсөтүлүшү мүмкүн болгон  жумуштарды же кызмат көрсөтүүлөрдү келишимди тикелей түзүү ыкмасы менен сатып алуу мүмкүндүгү каралган.  
Ушуга байланыштуу, аткаруу бийлик органдары менен эле чектелип калбастан, бул норманы башка мамлекеттик органдарга да жайылтуунун максатка ылайыктуулугун кароо сунушталат. 
Жогоруда баяндалгандардын негизинде, Кыргыз Республикасынын Президенти Кыргыз Республикасынын Конституциясынын 64-беренесинин 2-бөлүгүнүн 1-пунктун жана 81-беренесинин 2-бөлүгүн жетекчиликке алуу менен, Кыргыз Республикасынын Жогорку Кенеши 2018-жылдын 28-июнунда кабыл алган ««Мамлекеттик сатып алуулар жөнүндө» Кыргыз Республикасынын Мыйзамына өзгөртүү киргизүү тууралуу» Кыргыз Республикасынын Мыйзамын анын макулдашылган вариантын иштеп чыгуу үчүн кайра кайтарган.
Комитет Кыргыз Республикасынын Президентинин каршы пикирин карап чыгып, «Кыргыз Республикасынын Жогорку Кеӊешинин Регламенти жөнүндө» Кыргыз Республикасынын Мыйзамынын 62 жана 63-беренелерине ылайык төмөнкүдөй  чечимге келди:

1. Кыргыз Республикасынын Жогорку Кенеши Кыргыз Республикасынын Өкмөтүнүн 2017-жылдын 17-мартындагы № 170 токтому менен Кыргыз Республикасынын Жогорку Кеңешинин депутаты Б.Райымкулов демилгелеген (№ 6-11465/17, 2017-жылдын 24-майы) жана Кыргыз Республикасынын Жогорку Кеӊеши 2018-жылдын 28-июнунда кабыл алган ««Мамлекеттик сатып алуулар жөнүндө» Кыргыз Республикасынын Мыйзамына өзгөртүүлөрдү киргизүү тууралуу» Кыргыз Республикасынын Мыйзамынын макулдашылган вариантын иштеп чыгуу үчүн макулдашуу тобу түзүлсүн.

1. Макулдашуу тобунун курамына киргизүү үчүн Кыргыз Республикасынын Жогорку Кеӊешине төмөндөгү кызмат адамдары сунушталсын:
1) Асылбаева Гүлшат Кадыровна – Экономикалык жана фискалдык саясат боюнча комитеттин төрагасынын орун басары; 
2) Бекешев Дастан Далабайевич – Экономикалык жана фискалдык саясат боюнча комитеттин төрагасынын орун басары; 
3) Гайпкулов Искандер Төрөбаевич – Экономикалык жана фискалдык саясат боюнча комитеттин мүчөсү;
4)   Мамашова Айсулуу Турусбековна - Экономикалык жана фискалдык саясат боюнча комитеттин мүчөсү;
5) Дыйканбаев Курманбек Сапарович - Кыргыз Республикасынын Президентинин Кыргыз Республикасынын Жогорку Кеӊешиндеги ыйгарым укуктуу өкүлү;
6) Касымалиев Адылбек Алешович - Кыргыз Республикасынын Финансы министри;
7) Озумбеков Улан Доктурбекович - Кыргыз Республикасынын Финансы министрлигинин алдындагы Мамлекеттик сатып алуулар департаментинин директору.

